
 
 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᓂᒡᓚᓱᒃᑐᒻᒪᕆᐊᓗᒃ ᓄᓇᒃᑯᓪᓗ ᓄᒃᑕᕐᓂᕐᒧᑦ 

ᖁᐊᖅᓵᕐᓇᖅᑕᐃᓕᒪᓂᖅ 

ᐱᒋᐊᕐᕕᖓᑕ ᐅᓪᓗᖓ:  ᔭᓄᐊᕆ 26, 2026 

ᐃᓱᓕᕝᕕᖓ:    ᔮᓄᐊᕆ 30, 2026 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᑦ (NEM) ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂᒃ 

ᐅᔾᔨᖅᓱᑦᑎᐊᒃᑲᓐᓂᖁᔨᓪᓗᑎᒃ ᓄᒃᑕᓕᕌᖓᒥᒃ ᓄᓇᒦᓐᓂᐊᕌᖓᒥᒡᓘᓐᓃᑦ 

ᓂᒡᓚᓱᒃᑐᒻᒪᕆᐊᓘᑎᓪᓗᒍ.  

ᓂᒡᓚᓱᒃᑐᖅ, ᐊᓄᕆ, ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑦᑕᕐᓇᕈᑕᐅᒃᑲᓐᓂᕈᓐᓇᖅᐳᖅ 

ᑐᐊᕕᕐᓇᖅᑐᖃᖅᑎᓪᓗᒍ, ᐱᓗᐊᖅᑐᒥ ᐅᖓᓯᒃᑐᒧᑦ ᐊᐅᓪᓚᖅᐸᒃᑐᓄᑦ ᐅᕝᕙᓘᓐᓃᑦ 

ᐊᓃᑯᑖᒃᐸᒃᑐᓄᑦ. ᐃᑲᔪᕈᒪᓂᕐᒧᑦ ᒥᒃᖠᒋᐊᖅᑎᑦᑎᔪᒪᓂᕐᒧᓪᓗ ᖁᐊᖅᓵᕐᓇᕈᓐᓇᖅᑐᓂᒃ, 

ᓄᓇᓕᖕᒥᐅᑦ ᑎᓕᐅᖅᑕᐅᕗᑦ ᐸᕐᓇᑦᑎᐊᖅᓯᒪᓗᑎᒃ ᐱᕙᒌᔭᖅᓯᒪᓗᑎᒡᓗ ᓄᒃᑕᓚᐅᙱᓐᓂᕐᒥᓂ.  

ᐊᐅᓪᓚᓚᐅᙱᓐᓂᕐᓂ, ᐃᒪᐃᓕᐅᕐᓂᐊᖅᐳᑎᑦ: 

• ᖃᐅᔨᒋᐊᖅᐸᒡᓗᒋᑦ ᓯᓚᐅᑉ ᖃᓄᐃᓐᓂᖏᑦ ᐊᒻᒪ ᓯᓚᓐᓂᐊᖅᑕᐅᔪᑦ ᐊᓯᔾᔨᖅᐸᓪᓕᐊᖕᒪᖔᑕ 

ᐅᔾᔨᕆᒋᐊᕐᓗᒋᑦ ᐸᕐᓇᐅᑎᒋᓯᒪᔭᑎᓪᓗ ᐋᖅᑭᒃᑲᓐᓂᕆᐊᖃᖅᐸᑕ ᓯᓚᐅᑉ ᖃᓄᐃᓐᓂᖓᓄᑦ 

ᐋᖅᑭᒃᑲᓐᓂᕐᓗᒋᑦ. 

• ᐊᓐᓄᕌᖅᐸᒡᓗᓯ ᐅᖅᑰᔪᓂᒃ, ᖃᓕᕇᓕᖅᓯᒪᔪᓂᒃ ᐅᕕᓃᓪᓗ ᓴᖅᑭᔮᖅᑐᖅ 

ᖁᐊᖅᑎᑦᑕᐃᓕᒪᓗᒋᑦ. 

• ᓇᒃᓴᖅᐸᒡᓗᑎᑦ ᑐᐊᕕᕐᓇᖅᑐᖅᓯᐅᑎᓂᒃ, ᐃᓚᒋᔭᐅᓗᑎᒃ ᓂᕿᒃᑲᓐᓂᕐᓂᒃ, ᐅᖅᑰᔪᓂᒃ 

ᕿᐱᖕᓂᒃ, ᐃᑭᑎᑦᑎᔾᔪᑎᓂᒃ, ᐅᖅᓱᒃᓴᒡᒋᒃᑲᓐᓂᕐᓗᑎᓪᓗ. 

• ᖃᐅᔨᒪᑎᑦᑎᓗᑎᑦ ᓇᒧᙵᐅᕙᓪᓕᐊᓂᕆᔭᕐᓂᒃ ᖃᖓᒃᑯᓪᓗ ᐅᑎᕐᓂᐊᕐᒪᖔᖅᐱᑦ. 

• ᓇᒃᓴᖅᐸᒡᓗᑎᑦ ᐊᑐᕈᓐᓇᑦᑎᐊᖅᑐᒥᒃ ᑐᓴᐅᒪᔪᓕᕆᔾᔪᑎᒥᒃ ᓇᒃᓴᕐᓗᑎᓪᓗ 

ᑭᖑᕝᕕᐅᑎᔪᒃᓴᓂᒃ ᐹᑕᓖᓂᒃ. 



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᒻᒪᕆᐅᕗᖅ ᐃᓕᓴᖅᓯᓵᓕᓂᕐᒥᒃ ᖃᐅᔨᔾᔪᑕᐅᔪᓐᓇᖅᑐᓂᒃ ᓂᒡᓚᓱᓗᐊᖅᑐᒧᑦ 

ᖃᓄᐃᔾᔪᑕᐅᔪᓐᓇᖅᑐᓂᒃ. ᕿᕿᑦᑐᕕᓂᐅᓗᓂ ᐅᕕᓂᒃᑯᑦ ᐃᒃᐱᖕᓂᐊᔪᓐᓃᖅᑎᑦᑎᔪᓐᓇᖅᐳᖅ 

ᖃᑯᖅᓯᓗᓂᓘᓐᓃᑦ, ᑎᒥ ᖁᓂᖅᑑᔪᓐᓇᕐᒪᑦ ᓴᙱᔪᐊᓗᖕᒥᒃ ᐆᓕᒡᓗᓂ, ᐅᐃᒪᔭᓕᕐᓗᓂ, 

ᐃᒻᒪᖄᓘᓃᑦ ᐊᒃᓱᐊᓗᒃ ᑕᖃᓗᓂ. ᑖᒃᑯᐊ ᓇᓗᓇᐃᒃᑯᑕᑦ ᓴᖅᑭᑉᐸᑕ, ᓄᒃᑕᕈᓐᓃᕐᓗᑎᑦ, 

ᐅᖅᑯᐊᖅᓯᐅᕐᓗᑎᑦ ᐅᖅᑰᓯᓂᐊᕋᕕᑦ, ᐃᑲᔪᖅᑕᐅᔪᒪᓗᑎᓪᓗ ᐅᖄᓚᑲᐅᑎᒋᓗᑎᑦ.  

ᓄᓇᓕᓕᒫᓂ, ᑐᓴᐅᒪᔪᓕᕆᔾᔪᑎᑦ ᐊᒻᒪ ᒫᓃᑉᐳᖔᕈᑎᑦ ᐊᑐᐃᓐᓇᐅᔪᑦ ᐊᑎᓕᐅᖅᑕᐅᔪᓐᓇᖅᖢᑎᒃ 

ᐊᑐᖅᑐᐊᖅᑕᐅᓚᐅᑲᖕᓂᐊᕐᓗᑎᒃ ᓄᓇᔅᓯᓐᓂ ᕼᐋᒻᒪᓚᒃᑯᑦ ᑎᑎᕋᕐᕕᖓᓂ, ᐆᒪᔪᕐᓂᐊᖅᑎᒃᑯᑦ 

ᑎᑎᕋᕐᕕᖓᓂ, ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᓐᓂ. ᑖᒃᑯᐊ ᐱᓕᕆᔾᔪᑎᑦ ᐃᑲᔪᕈᓐᓇᖅᐳᑦ 

ᑭᐅᓯᔨᓂᒃ ᓇᓂᓯᔪᓐᓇᕐᓂᕐᒥᒃ ᐃᓄᖕᓂᒃ ᑐᐊᕕᕐᓇᖅᑐᖃᖅᑎᓪᓗᒍ. ᒫᓃᑉᐳᖔᕈᑎᑦ  

ᐅᑎᖅᑎᓐᓂᐊᖅᐸᐃᑦ ᐊᓯᖕᓄᑦ ᐊᑐᐃᓐᓇᐅᖏᓐᓇᕐᓂᐊᕐᒪᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᕐᒧᑦ ᓄᓇᒃᑯᓪᓗ ᓄᒃᑕᕐᓂᕐᒧᑦ 

ᖁᐊᖅᓵᕐᓇᖅᑕᐃᓕᒪᓂᕐᒥᒃ, ᐅᕗᙵᐅᓗᑎᑦ NEM ᒪᒃᐱᒐᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ.  

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᑭᐅᕋ ᑐᐊᕗᑦ 

ᐊᐅᓚᑦᓯᔨ, ᑐᓴᐅᒪᖃᑦᑕᐅᑎᓂᕐᒧᑦ 

ᓄᓇᓕᓐᓂ ᐱᔨᑦᓯᕋᖅᑎᒃᑯᑦ 

867-975-7834 

CS@gov.nu.ca 

https://www.gov.nu.ca/en/public-safety-and-emergencies/nunavut-emergency-management
mailto:CS@gov.nu.ca

